
   Мана ан кăшла.

Мана ан шăшла.

Манăн — хамăн пурнăç,

Санăн — урăх пурнăç

Хăнара пурăнатпăр.

Мĕн çитмест? Тулашатпăр.

Эпĕ — кулăшла,

Эсĕ — кулăшла.

Манăн пурнăç — курнăç,

Санăн та вăл — курнăç.

Пурпĕрех чарăнмастпăр,

Пурпĕрех парăнмастпăр.

Ăмсанатпăр-и?

Кама? Мĕне? Мĕн тума?

Мана, сана тĕп тума?

Выльăх мар, ăнланасчĕ,

Выльăх мар, саплашасчĕ.

Вăл та ăслăрах,

Вăл та туслăрах

Выльăхсен тĕнчинче.

Эпир вĕт — Çĕр çинче

Хуçа пулса пурăнатпăр,

Çын пулнăшăн савăнатпăр.

Ăнланмастăп...



Хĕвел — ăшăтмасть,

Уйăх — çутатмасть

Пирĕншĕн... Çынсемшĕн,

Ăнлантарăр, мĕншĕн?

Эпир тар пички çинче,

Каçарсамччĕ, Çут тĕнче!

Эпĕ те пăнчă,

Эсĕ те пăнчă

Пурăнан Çĕр çинче,

Этемлĕх килĕнче...

Ăс-пуçпах пурăнатпăр,

Çав-çавах ăшăнмастпăр.

